
– Məlum olduğu kimi, Yeni 
Azərbaycan Partiyasının Siyasi Şura-
sı partiyanın parlament təmsilçilərinə 
müraciət edərək bildirdi ki, ölkədə 
həyata keçirilən islahatlar fonunda 
Milli Məclisin buraxılması məsələsini 
gündəmə gətirsinlər. Bu məsələ artıq 
parlamentin müzakirəsinə çıxarılacaq. 
Müzakirələrdən sonra qərar qəbul 
olunacaq və dövlət başçısına yeni 
seçkilərin keçirilməsi barədə müraciət 
olunacaq. 

– Elman müəllim, bu zərurət 
nədən yarandı?

– Ölkə Prezidenti cənab İlham 
Əliyevin rəhbərliyi altında sistem-
li, ardıcıl islahatlar kursu həyata 
keçirilir. Respublikamızda elə bir 
sfera yoxdur ki, islahatlar onu əhatə 
etməsin. Sosial, iqtisadi, məhkəmə-
hüquq sistemində və digər sahələrdə 
islahatlara start verilib. Xalq bu 
islahatların bəhrəsini artıq gündəlik 
həyatında hiss edir. Göründüyü kimi, 
hakimiyyətin hər iki qanadında isla-

hatlar aparılıb. Ölkəmizin sürətli inki-
şafının təmin olunması üçün islahat-
ların bütün sahələr üzrə aparılması 
vacibdir. Təbii ki, qanunverici orqan 
olan Milli Məclisdə də yeniləşmə 
olmalıdır. Bu baxımdan, Milli Məclisin 
buraxılması barədə Yeni Azərbaycan 
Partiyası Siyasi Şurası tərəfindən 
təşəbbüsün irəli sürülməsi məntiqidir 
və ölkəmizdə aparılan islahatlar 
kursunun mahiyyətindən, onun 
fəlsəfəsindən doğan bir zərurətdir. 

İslahatlar barəsində də cənab 
Prezidentin çox maraqlı fikirləri 
var. Deyir ki, islahat, ilk növbədə, 
təkamüldür, yeni dövrə uyğunlaşma və 
tərəqqidir. Eyni məntiqlə Milli Məclis 
də təkmilləşmə kursuna, yeni şəraitə, 
tərəqqiyə uyğun olaraq bu addımları 
atır. Hesab edirəm ki, bununla da 
islahatlar artıq cəmiyyətimizin bütün 
sferalarını, o cümlədən parlamenti də 
əhatə etməklə tam məzmun kəsb edir. 

– Növbədənkənar parlament 
seçkilərinin keçirilməsi təşəbbüsü 

ilə bağlı radikal müxalifət 
nümayəndələri müxtəlif fikirlər 
səsləndirirlər. Bu məsələyə sizin 
münasibətiniz necədir?

– Siyasi partiyaların qarşıya 
qoyduğu əsas məsələlərdən biri də 
ölkədə keçirilən hər hansı bir seçkiyə 
hazırlaşmaq , seçkilərdə iştirak etmək 
və qələbə qazanmaqdır. Seçkini boy-
kot etmək, növbədənkənar seçkilər 
haqqında mənfi fikir söyləmək 
zəiflik, acizlik əlamətidir. Bu fikri 
səsləndirənlər yaxşı bilirlər ki, onlara 
dəstək verən yoxdur və hansı seçkiyə 
qatılsalar da, seçicilərin etimadını 
qazana bilməyəcəklər. Ona görə də 
indidən su bulandırmaq, çaşqınlıq 
yaratmaq istəyirlər. Növbədənkənar 
seçkilərin keçirilməsi nadir hadisə 
deyil və təkcə bizim ölkəmizdə 
müşahidə olunmur. Dünya praktikası-
na nəzər salsaq, belə halların tez-tez 
baş verdiyinin şahidi olarıq. Məsələn, 
bir faktı diqqətinizə çatdırım.

Bu il dekabrın 12-də Böyük 

Britaniyada növbədənkənar par-
lament seçkiləri keçiriləcək. Daha 
bir fakt deyə bilərəm. 2015-ci ildən 
2019-cu ilə qədər İspaniyada 4 
erkən parlament seçkiləri keçirilib. 
Hətta 2019-cu ildə həmin ölkədə 2 
belə növbədənkənar seçki keçirilib. 
Həmçinin, İsraildə də növbədənkənar 
parlament seçkiləri keçirilib. Gö-
rürsünüzmü, dünya praktikasında 
belə hallar baş verir. Ona görə 
də növbədənkənar parlament 
seçkilərinin keçirilməsini qeyri-adi 
hadisə kimi qələmə vermək və ya bu 
hadisədən siyasi məqsədlər üçün 
istifadə etmək siyasətdən bixəbər 
adamların, araqarışdıranların işidir. 

Əslində, Yeni Azərbaycan Parti-
yasının Siyasi Şurası növbədənkənar 
parlament seçkilərinin keçirilməsi 
təşəbbüsü ilə çıxış edərək yeni 
siyasi mədəniyyət nümayiş etdir-
di və müstəqillik tariximizə yeni 
səhifə yazdı. Yəqin ki, hər kəsin 
yadındadır. YAP yeni yarananda o 
zamankı antimilli hakimiyyətə qarşı 
müxalifətdə olub. Qısa bir zamanda 
ətrafına minlərlə üzv və təəssübkeş 
toplayan bu partiya xalqın dəstəyi 
ilə hakimiyyətə gəldi. Hakimiyyətə 
gəldiyi vaxtdan bu günə qədər 
ölkədə keçirilən bütün seçkilərdə 
rəqiblərini özündən xeyli arxada 
qoyub. Bu gün Azərbaycanın dün-
yada nüfuz sahibi olmasında YAP-
ın xidmətləri danılmazdır. İndi də 
növbəti siyasi mədəniyyət ortaya 
qoyaraq növbədənkənar parlament 
seçkilərinin keçirilməsi barədə 
təşəbbüslə çıxış etdi.

Yeni Azərbaycan Partiyası-
nın parlamentdə təmsil olunan 
deputatları könüllü şəkildə öz 
səlahiyyətlərindən imtina edir və yeni 
seçkilərin keçirilməsi istəyini ortaya 
qoyurlar. Hesab edirəm ki, yeniləşən 
Azərbaycana yeni parlament nəsib 
olacaq.

Söhbəti qələmə aldı: 
Əliqismət BƏDƏLOV, 

“Xalq qəzeti”

Bakı Dövlət Universitetinin 
Azərbaycan Xalq Cümhuriyyətinin 
qərarı ilə təsis edildiyini xatırladan 
dövlət başçısı vurğuladı ki, bu qərar 
bir daha cümhuriyyət qurucularının 
niyyətini və siyasətini əks etdirir 
və onların savadsız respublikada 
gələcəyin qurulmasının mümkünsüz-
lüyünü başa düşdüklərini təsdiqləyir. 
Prezident İlham Əliyev Bakı Dövlət 
Universitetinin 100 il ərzində 
Azərbaycanın hərtərəfli inkişafına bö-
yük töhfələr verdiyini qeyd etdi: “100 
il müddətində universitetin 200 minə 
yaxın məzunu Azərbaycanın müxtəlif 
sahələrində öz bilik və bacarıqlarını 
nümayiş etdirib, məzunlar arasın-
da görkəmli şəxslər, alimlər, ictimai 
xadimlər, siyasətçilər, mütəxəssislər 
var. Onların bir çoxu Azərbaycanın 
hərtərəfli inkişafına öz dəyərli 
töhfələrini verib. Azərbaycan xalqının 
ümummilli lideri, müasir Azərbaycanın 
qurucusu Heydər Əliyev də BDU-nun 
məzunudur”.

 Ümummilli liderin xalqımızın 
qarşısında misilsiz xidmətlərindən, 
təhsil sahəsinə böyük diqqətindən 
danışan dövlət başçısı ulu öndərin 
hələ sovetlər dövründə Azərbaycan 
gənclərinin Sovet İttifaqının aparı-
cı ali məktəblərində oxuması üçün 
böyük səylər göstərdiyini və sovet 
məkanında buna oxşar təcrübənin 

olmadığını diqqətə çatdırdı. 
Prezident Azərbaycanın gələcəyi 

üçün güclü kadr potensialının yara-
dıldığını, bununla ölkəmizin uğurlu 
inkişafının təmin edildiyini vurğula-
dı. Dövlət başçısı ümummilli liderin 
Azərbaycanın müstəqilliyi uğrunda at-
dığı cəsarətli addımlardan, xalqa bağ-
lılığından, siyasi iradəsindən, müdrik 
qərarlarından danışdı. Müstəqilliyə 
aparan yolda yaranan çətinlikləri qeyd 
edən dövlət başçısı gənclərin bu tarixi 
bilmələrinin, müəllimlərin bu tarixi on-
lara çatdırmalarının vacibliyini vurğu-
ladı. Ölkə rəhbəri dedi ki, bu, bir daha 
belə bir hadisələrin təkrarlanmaması 
üçün önəmlidir. Bu gün Azərbaycanda 
xalqın iradəsinin hökm sürdüyünü, 
ölkəmizin dünya miqyasında müasir, 
sürətlə inkişaf edən, adət-ənənələrinə 
sadiq, dinamik ölkə kimi tanındı-
ğını, xalqın iqtidarı dəstəklədiyini 
deyən dövlət başçısı dünyada bizə 
rəğbətin artdığını, dünya birliyinin 
əksəriyyətini təşkil edən ölkələrin 
nüfuzlu beynəlxalq təşkilatlarda bizə 
səs verdiklərini bildirdi. 

Xarici siyasətlə bağlı uğurları-
mızdan danışan cənab Prezident 
bütün tribunalardan Azərbaycanın 
öz haqq səsini ucaltdığını dedi. Son 
2 ay ərzində də ölkəmizdə mühüm 
beynəlxalq tədbirlərin keçirildiyini, o 
cümlədən Qoşulmama Hərəkatına 

sədrliyə başladığımızı, dünya dini 
liderlərinin görüşünün baş tutdu-
ğunu xatırladan dövlət başçısı 
Azərbaycanda multikultural mühitin 
hökm sürdüyünü, daxili vəziyyətin 
sabit, iqtisadi göstəricilərin yaxşı 
olduğunu, bütün sahələr üzrə artımın 
qeydə alındığını, islahatların davam 
etdirildiyini, sosial sahəyə böyük 
diqqət yetirildiyini bildirdi. 

Prezident İlham Əliyev özünün 
də 5 il ərzində müəllim kimi fəaliyyət 
göstərdiyini, bu peşənin onun üçün 
yad olmadığını qeyd edərək dedi: 
“O ki qaldı, müəllimlərin fəaliyyətinə, 
mən onların fəaliyyətini çox yüksək 
qiymətləndirirəm. Müəllim peşəsi çox 
şərəfli, məsuliyyətli, çox ağır peşədir. 
Müəllim hər zaman tələbə qarşısında 
öz biliyini göstərməlidir. Tələbələr də 
indi hər şeyi görürlər, hər şeyi seçə 

bilirlər. Ona görə müəllimlər daim öz 
biliklərini artırmalıdırlar. Mən deyim 
ki, biz müasir dövrdə köhnə baqajla 
yaşaya bilmərik”. 

Azərbaycan Prezidentinin proqram 
xarakterli nitqi cəmiyyətimizdə geniş 
əks-səda doğurub. Kütləvi informasi-
ya vasitələrində, sosial şəbəkələrdə, 
elektron mediada Prezidentin tarixi 
çıxışı haqqında birmənalı olaraq hamı 
yüksək fikirlər yazır. Biz müəllimlər 
dövlət başçısının çıxışını yüksək 
qiymətləndiririk. Bunu Prezidentin 
fərmanı ilə BDU-nun elm və təhsil 
sahəsində nailiyyətlər əldə etmiş 
113 əməkdaşına dövlət təltiflərinin 
verilməsi bir daha təsdiq edir. 

Mükafata layiq görülmüş 
bir müəllim kimi, Azərbaycan 
Prezidentinə bizim əməyimizə 
dəyər verdiyi üçün səmimi qəlbdən 
təşəkkürümü bildirirəm. Hesab 
edirəm ki, təhsil işçiləri Azərbaycan 
Prezidentinin çıxışından irəli gələn 
elm, təhsil, təlim – tərbiyə sahəsində 
prioritet istiqamətləri müəyyən etməli, 
bu istiqamətlər üzrə işlərin sistemli 
yerinə yetirilməsinə çalışmalıdırlar.

Azad QURBANOV,  
BDU-nun kitabxanaçılıq-

informasiya fakültəsinin dekanı, 
dosent

Bələdiyyə seçkiləri ilə əlaqədar 
seçki bülletenlərinin çapına başlanılıb

 � Dekabrın 23-də ölkəmizdə keçiriləcək bələdiyyə 
seçkiləri ilə əlaqədar Mərkəzi Seçki Komissiyası 
seçki bülletenlərinin çapına başlayıb. Mərkəzi Seçki 
Komissiyasının sədri Məzahir Pənahov və Komissiya 
üzvləri bu məqsədlə noyabrın 30-da Azərbaycan 
Respublikası Milli Məclisinin mətbəəsində keçirilən 
tədbirdə iştirak ediblər. Mətbəədə yaradılan şərait və 
proseslə yaxından tanış olan sədr Məzahir Pənahov 
seçki bülletenlərinin çapı və aşağı seçki komissiyalarına 
verilməsi ilə bağlı qanunvericiliyin tələblərinə dəqiqliklə 
əməl edilməsi üçün öz tövsiyələrini verib.

MSK-dan aldığımız məlumatda 
deyilir ki, bütün seçki subyektləri 
üçün tamamilə açıq və şəffaf həyata 
keçirilən çap prosesi barədə media 
nümayəndələrinə açıqlamasında 
Məzahir Pənahov bildirib ki, seç-
ki bülletenlərinin mətni, forması, 
sayı və hazırlanma qaydasına dair 
tələblər MSK-nın qərarına əsasən 
müəyyənləşdirilib. Seçki keçiriləcək 
1606 bələdiyyənin hər biri üçün ay-
rıca olmaqla, ümumilikdə, 5 020 287 

(beş milyon iyirmi min iki yüz səksən 
yeddi) ədəd seçki bülleteninin çap 
olunması nəzərdə tutulub. 

Artıq namizədliyin qeydə alınma-
sı mərhələsi tamamilə başa çatmış 
bələdiyyələr üzrə bülletenlərin 
çapına başlanılıb. Seçki bülletenləri 
çap edildikdən sonra qanunvericiliklə 
müəyyən olunmuş qaydada və 
müddətdə Mərkəzi Seçki Komissi-
yasından dairə seçki komissiyala-
rına, dairə seçki komissiyalarından 

isə məntəqə seçki komissiyalarına 
verilir.

MSK sədri kütləvi informasiya 
vasitələri üçün təşkil olunan brifinqdə 
bələdiyyə seçkilərinin yüksək 

səviyyədə təşkil olunub azad, ədalətli 
və şəffaf keçirilməsi üçün həyata 
keçirilən layihələr və son hazırlıq 
işləri barədə də ətraflı məlumat verib, 
jurnalistlərin suallarını cavablandırıb.

Qeyd edək ki, seçki bülletenlərinin 
çap olunması  prosesinin mühafizəsi 
Azərbaycan Respublikasının Xüsusi 
Dövlət Mühafizə Xidməti tərəfindən 
həyata keçirilir.

Xalq–iqtidar birliyi uğurlu 
inkişafımızı sürətləndirir

2019-cu ilin əvvəlindən ölkə əhalisinin rifa-
hını yaxşılaşdırmaq üçün məhz Prezident İlham 
Əliyevin təşəbbüsü ilə iki böyük sosial paket 
təqdim edilib, bu sahədə əsl inqilabi addımlar 
atılıb. Son vaxtlar isə genişmiqyaslı kadr isla-
hatlarına start verilib, hakimiyyətdə gəncləşmə, 
müasirləşmə siyasəti uğurla həyata keçirilir. 
Bütün bu addımlar əhali tərəfindən razılıqla 
qarşılanır. Get-gedə xalq–iqtidar birliyi daha 
da möhkəmlənir. Prezidentin bütün seçkilərdə 
müvəffəqiyyət qazanaraq yüksək səs çoxluğu 
qazanması da, şübhəsiz ki, bununla bağlıdır. 

Dövlət başçısı yeni gənc kadrları vəzifəyə 
təyin edərkən onlara da xalqla möhkəm ünsiyyət 
qurmağı, vətəndaşları narahat edən məsələləri 
daha dərindən öyrənib adekvat tədbirlər görməyi 
tapşırır. Bəyan edir ki, ölkədə bütün xoşagəlməz 
hallara son qoyulmalı, rüşvətxorluq, korrupsiya 
tamamilə yığışdırılmalıdır. Prezident bəyan edir: 
“Mən sizə şəxsən bu göstərişi verirəm. Əgər 
eşitsəm, bilsəm ki, əyri yola gedirsiniz, onda 
siz çox ciddi cəzalandırılacaqsınız. Bunu bəri 
başdan bilin və bütün başqa yerli icra orqanlarının 
nümayəndələri, rəhbərləri məni yaxşı eşitsinlər. 
Korrupsiyaya, rüşvətxorluğa qarşı Azərbaycanda 
amansız mübarizə aparılmalıdır”.

Prezident ictimai nəzarətin gücləndirilməsini 
tələb edir. Bildirir ki, özü də tez-tez rayonlara 
gedir, problemləri xalqın dilindən eşidir. Rəhbər 
vəzifələrə yeni təyin olunan gənclərdən də tələb 
edir ki, bütün problemlər həll edilməlidir. Ona 

görə də heç kəs problemləri mala-
lamağa, ört-basdır etməyə çalışmasın. 

Dövlət başçısı iqtisadi göstəricilərimizin 
də müsbət olduğunu deyib: “2003-cü ildən bu 
günə qədər ölkə iqtisadiyyatı 3,2 dəfə artmışdır, 
savadlılıq 100 faizə yaxındır, yoxsulluq son 16 
il ərzində, təxminən, 50 faizdən 5 faizə düş-
müşdür. Azərbaycan texnoloji inkişafa böyük 
önəm verir və bu gün dünyanın məhdud sayda 
olan kosmik klubunun üzvüdür, üç peykimiz 
var. Önəmli nəqliyyat layihələri icra edilir. Bu 
layihələr, sadəcə olaraq, nəqliyyat layihələri deyil, 
bu, əməkdaşlıq layihələridir. Çünki nəqliyyat 
elə bir sahədir ki, qonşu ölkələr və digər bölgə 
ölkələri bir-birindən asılı olurlar. Azərbaycan 
açıq dənizlərə çıxışı olmayan bir ölkə kimi artıq 
beynəlxalq nəqliyyat mərkəzlərindən birinə çev-
rilmişdir – Şərq-Qərb və Şimal-Cənub nəqliyyat 
dəhlizləri Azərbaycanın ərazisindən keçir”.

Şübhəsiz, Prezident İlham Əliyev var gücü 
ilə çalışır ki, sosial-iqtisadi nailiyyətlərimiz 
artsın, inkişafımız bundan sonra daha uğurlu 
olsun, ölkədə daxili sabitlik qorunub saxlansın. 
Sabitliyin təminatçısı isə xalqdır, onun dövlətə, 
dövlətçiliyə verdiyi dəstəkdir. Bu gün mövcud 
olan xalq–iqtidar birliyi Azərbaycanın uğurlu 
inkişafını şərtləndirir. 

Teymur ZEYNALOV,  
iqtisad elmləri üzrə fəlsəfə doktoru, 

dosent

İslahatların hakimiyyətin qanunverici 
qolunu da əhatə etməsi tamamilə təbiidir 

– Mən qeyri-hökumət təşkilatlarının 
(QHT) təmsilçisi kimi, dövlətimizin başçı-
sı cənab İlham Əliyev tərəfindən həyata 
keçirilən sistemli islahatları birmənalı ola-
raq dəstəkləyirəm. Hesab edirəm ki, bu 
gün Azərbaycan cəmiyyətində yeniləşmə 
və modernləşməyə ciddi zərurət yaranıb. 
Əminəm ki, bu istiqamətdə atılan düşünül-
müş addımlar nəticəsiz qalmayacaq. 

Qeyd etmək lazımdır ki, islahatların 
hakimiyyətin qanunverici qolunu da əhatə 
etməsi tamamilə təbiidir. Parlament ölkənin 
ictimai-siyasi həyatında mühüm rol oynayan 
təsisatdır. Müstəqil Azərbaycanın tərəqqisi 
üçün onun səmərəli fəaliyyət göstərməsi 

vacibdir.  İqtidar partiyasının ölkəmiz üçün 
taleyüklü bir məqamda qəbul etdiyi müraciəti 
düzgün və vaxtında atılmış addım hesab 
edirəm.

Bir məsələni də vurğulamaq istərdim. Bu 
günlərdə tez-tez vətəndaş cəmiyyəti fəalları 
ilə islahatların məqsədi, icra mexanizmləri 
və sair barədə fikir mübadiləsi edirik. 
Müsahiblərimin böyük əksəriyyəti kadr və 
struktur dəyişikliklərinin dövlətimiz və xalqı-
mız üçün faydalı olacağına inanır və islahat-
ları dəstəkləyir. 

Söhbəti qələmə aldı:  
M.HACIXANLI, “Xalq qəzeti”

Paytaxtın uşaq təhsil şəbəkəsi 
YENILƏŞIR VƏ GENIŞLƏNIR

P aytaxtın məktəbəqədər 
təhsil müəssisələrində 
sanitar-epidemiolo-

ji vəziyyətin öyrənilməsi ilə 
bağlı şəhər icra hakimiyyəti 
və müvafiq qurumların 
nümayəndələrindən ibarət 
komissiyanın 2 aydan bəri 
apardığı yoxlama ilə bağlı 
Bakı ŞİH-də geniş seminar-
müşavirə keçirilmişdir.

Bakı ŞİH Başçısı aparatının 
rəhbəri Elgin Həbibullayev 
müzakirəni giriş sözü ilə açaraq 
Prezident İlham Əliyevin 
və Birinci vitse-prezident 
Mehriban xanım Əliyevanın 
ölkənin məktəbəqədər 
təhsil müəssisələrinin 
yeniləşdirilməsinə, uşaq 
əyləncə və tərbiyə şəbəkəsinin 
genişləndirilməsinə 
göstərdikləri diqqət və qayğıdan 
danışmış, paytaxtda son illərdə 
tikilən və əsaslı təmir olunan 
uşaq bağçalarındakı vəziyyət 
barədə məlumat vermişdir. 

Bakı Şəhər İcra 
Hakimiyyətinin mətbuat 
xidmətindən aldığımız 
məlumatda daha sonra bildirilir 
ki, toplantıda paytaxtın uşaq 
bağçalarında sanitar-epide-
mioloji vəziyyət və bununla 

bağlı aparılan araşdırmalar 
ətraflı müzakirə edilmişdir. 
Qeyd edilmişdir ki, yoxlama-
lar məktəbəqədər şəbəkədə 
sanitar-epidemioloji vəziyyətin 
əvvəlki illərlə müqayisədə 
qənaətbəxş olmasını göstərsə 
də, bəzi bağçalarda nöqsanlar 
da aşkarlanmışdır. Müşavirədə 
neqativ halların aradan qaldırıl-
ması yolları işgüzar müzakirə 
edilmişdir. 

Mütəxəssislər və tibb işçiləri 
uşaq bağçalarında sanitar-epi-
demioloji vəziyyətin lazımi 
səviyyədə saxlanılması ilə 
əlaqədar məktəbəqədər təhsil 
müəssisələri rəhbərlərinə ətraflı 

izahat və təlimat vermişlər. Aş-
karlanmış nöqsanlarla əlaqədar 
vəziyyətin qısa müddətdə ara-
dan qaldırılması ilə bağlı məsul 
şəxslərə tapşırıqlar verilmiş və 
məsələnin nəzarətə götürüldüyü 
qeyd edilmişdir.

Sonda bildirilmişdir ki, uşaq 
bağçalarına elektron qəbula 
keçidlə bağlı işlər başa çatmaq 
üzrədir. Gələn ilin əvvəlindən 
bu pilot layihənin icrasına Niza-
mi rayonunda başlanacaq, sonra 
digər rayonlar da yaradılan 
elektron sistemə qoşulacaq. 

R.TAHIR, 
“Xalq qəzeti”

Yeni Azərbaycan Partiyası Siyasi Şurasının noyabrın 28-də keçirilən 
iclasında Azərbaycan parlamentində islahatların aparılmasının va-
cibliyi qeyd edildi və Milli Məclisin buraxılması barədə təşəbbüs irəli 
sürüldü. Bildirildi ki, hazırda Prezident İlham Əliyevin həyata keçir-

diyi islahatlar sistemli, geniş, əhatəli xarakter daşıyır. Məhz bu baxımdan 
islahatlar qanunverici hakimiyyət sferasından da kənarda qalmamalıdır. YAP 
üzvləri Siyasi Şuranın iclasında bu məsələni müzakirə edərək, bir daha is-
lahatlar konsepsiyasına öz dəstəklərini nümayiş etdirdilər. Siyasi Şuranın 
bütün üzvləri bu məsələdə Azərbaycan parlamentinin də yeniləşməsinin, 
müasirləşməsinin zəruri olduğu barədə yekdil qərara gəldilər. Milli Məclisin 
deputatı, siyasi elmlər doktoru, professor Elman Nəsirovla söhbətimiz 
bu barədə oldu. Yeni Azərbaycan Partiyası Siyasi Şurasının Milli Məclisin 
 buraxılması barədə qərarına aydınlıq gətirən E.Nəsirov dedi:

“Yeniləşən Azərbaycana 
yeni parlament lazımdır”

Azərbaycan Prezidenti İlham Əliyev ictimaiyyət 
arasında böyük nüfuza malikdir. Bunu ha-
zırda hər bir Azərbaycan vətəndaşı birmənalı 
şəkildə etiraf edir. Səbəb aydındır: Prezi-

dent daim xalqın arasındadır, mütəmadi olaraq bu və 
ya digər şəhər və rayonlara səfər edir, yeni istehsal 
müəssisələrinin, o cümlədən iş yerlərinin açılışına 
qatılır. Yaxud Bakıda və regionlarda məcburi köçkün 
vətəndaşlarımız üçün inşa edilmiş yeni binaları, digər 
yaşayış komplekslərini istifadəyə verir. Haradasa zəlzələ 
və ya başqa bir təbii fəlakət baş verirsə, Prezident dərhal 
orada olur, problemlərin aradan qaldırılması üçün təcili 
göstərişlərini verir, problemlərin həlli məqsədilə maliyyə 
vəsaitləri ayırır. 

Qarşımızda mühüm 
vəzifələr dururRespublikanın bütün elm və təhsil ictimaiyyəti Bakı Dövlət 

 Universitetinin 100 illik yubileyi münasibətilə noyabrın 26-da pay-
taxtın Konqres Mərkəzində keçirilən mərasimdə Prezident İlham 
Əliyevin  proqram xarakterli çıxışının təsiri altındadır.

Məlum olduğu kimi, Yeni Azərbaycan 
Partiyasının (YAP) Siyasi Şurası ölkə 
parlamentinin buraxılması ilə bağlı 

müraciət qəbul edib. YAP sədrinin müavini –icra 
katibi, Azərbaycan Respublikası Baş Nazirinin 
müavini Əli Əhmədov bu məsələyə həsr olunmuş 
mətbuat konfransında bildirib ki, məqsəd Prezident 
İlham Əliyevin təşəbbüsü və rəhbərliyi ilə həyata 
keçirilən islahatlara dəstək verməkdir. “Optimist” 
Sosial Problemlərin Həllinə Yardım İctimai 
Birliyinin sədri Habil Niftalı bununla bağlı dedi:

Ayten
Машинописный текст
Xalq qəzeti.- 2019.- 1 dekabr. S. 6.




